
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় পরিচ্ছেদ।
১১


পর্বতে আরোহণ করিয়াছিলেন। তিনি ঐ পর্বতের নাম দিয়াছিলেন, টেবিল পর্ব্বত (Table Montain)। ঐ পর্বতে আরোহণ করিবার সময়ে যে স্থানে তাহার অর্ণবযান রক্ষিত হইয়াছিল, সেইস্থান এখন টেবিল উপসাগর (Table Bay) নামে অভিহিত হইয়া থাকে।

 ১৫০৯ খৃষ্টাব্দের শেষভাগে ফ্রানসিস্কো-ডি-আলমিডা (Francisco-de-Almeida) পর্ত্তুগীজদিগের পূর্ব্ব সমুদ্রের রাজপ্রতিনিধি পদে প্রথম নিয়োজিত হইয়া, আপন কার্য্যোপলক্ষে গমন করিবার কালে, মিষ্ট পানীয় জলের প্রত্যাশায় পূর্ব্ব বর্ণিত টেবিল উপসাগরে আসিয়া উপস্থিত হন। সেই স্থানে তাঁহার জাহাজ আসিয়া উপস্থিত হইলে, জাহাজ হইতে কতকগুলি লোক অবতরণ করিয়া, শীকার করিবার মানসে গমন করেন। সেইস্থানে কয়েকজন হটেণ্টটের সহিত সাক্ষাৎ হয় ও পরিশেষে উভয়দলের সঙ্গে বিবাদ বাধিয়া যায়। সেই বিবাদে দুইজন শ্বেতাঙ্গ পুরুষ বিশিষ্টরূপে আহত হন।

 কৃষ্ণকায় হটেণ্টট্দিগের নিকটে এইরূপে অবমানিত হইয়া, পর দিবস প্রাতঃকালে অর্থাৎ ১৫১০ খৃষ্টাব্দের ১লা মার্চ্চ তারিখে শাসনকর্ত্তা স্বয়ং নানাবিধ অস্ত্র শস্ত্রে সুসজ্জিত ও দেড়শত শ্বেতাঙ্গ পুরুষ সঙ্গে লইয়া, হটেণ্টট্দিগকে উপযুক্তরূপে শিক্ষা প্রদান ও তাহাদিগের গোধনাদি অপহরণ করিবার মানসে জাহাজ হইতে অবতরণ করেন; ও কতকগুলি গো, মেষ লইয়া প্রত্যাবর্ত্তন করিবার সময়ে প্রায় ১৭০ জন হটেণ্টট্ দলবদ্ধ হইয়া সেই স্থানে আগমনপূর্ব্বক পর্ত্তুগীজদিগের সম্মুখীন হইলে, উভয়পক্ষে ভয়ানক সমর উপস্থিত হয়।

